
სამართლის საბაკალავრო პროგრამა
სილაბუსი

	სასწავლო კურსის დასახელება
	პროფესიული  პრაქტიკა 

	სასწავლო კურსის (მოდულის) კოდი
	Law0124B

	სასწავლო კურსის სტატუსი
	სამართლის ფაკულტეტი, სამართლის საბაკალავრო პროგრამა 
სავალდებულო, სწავლების სემესტრი – VIII

	ECTS
	10 კრედიტი  – 250 სთ.


 აქედან:    

პრაქტიკული მეცადინეობა აუდიტორიაში  –  24 სთ.

პრაქტიკული სამუშაო იურიდიულ კლინიკაში/მიმღებ ორგანიზაციაში – 146 სთ.
შუალედური და დასკვნითი გამოცდები – 5 სთ.
სულ   175 სთ. საკონტაქტო 

დამოუკიდებელი მუშაობა - 75 სთ.

	პრაქტიკის ხელმძღვანელი
	უფროსი მასწ. ნინო ნიჟარაძე 

უფროსი მასწ. შალვა ქურდაძე

ასოც. პროფ. თამარ ლალიაშვილი

კონსულტაციები: სამართლის ფაკულტეტის იურიდიულ კლინიკაში (ნ. ნიჟარაძე - შაბათი; შ. ქურდაძე - ხუთშაბათი, თ. ლალიაშვილი - სამსაბათი)

	სასწავლო კურსის მიზნები
	პროფესიული პრაქტიკა არის სამართლის საბაკალავრო პროგრამის სავალდებულო კომპონენტი, ორიენტირებულია  სტუდენტის პროფესიული უნარ–ჩვევების გამომუშავებაზე, შესაძლებლობას აძლევს სტუდენტს რეალურ ცხოვრებაში გამოსცადოს აკადემიურ გარემოში შეძენილი კომპეტენციები (ცოდნა და უნარები). პრაქტიკა არის განაცხადი სტუდენტის მოლოდინის შესახებ, თუ რა უნდა იცოდეს, ესმოდეს ან/და რისი დემონსტრირება უნდა შეეძლოს სწავლის დასრულების შემდგომ. პროფესიული კომპეტენციები, რომლის მიღწევაცაა დაგეგმილი პროფესიული პრაქტიკის ფარგლებში ზოგადად არის ცოდნის, გაცნობიერების, უნარებისა და შესაძლებლობების დინამიური კომბინაცია. პროფესიული პრაქტიკის ფარგლებში სტუდენტის მიერ არჩეული ერთ-ერთი სპეციალიზაციით (საჯარო სამართალი, კერძო სამართალი, სისხლის სამართალი) განხორციელდება მიღებული თეორიული ცოდნის გაღრმავება და პრაქტიკული აპრობაცია - მისი გამოყენება კონკრეტული პრაქტიკული ამოცანების გადასაწყვეტად; განხორციელდება საკონსტიტუციო სამართალწარმოების, ადმინისტრაციულ დავებზე სასამართლო წარმოების, ადმინისტრაციულ ორგანოებში ადმინისტრაციული საჩივრების წარმოების, სამოქალაქო-საპროცესო და სისხლის სამართლის საპროცესო დოკუმენტების შედგენისა და წერილობითი გაფორმების საკითხების შესწავლა და ტიპური მოდელების შექმნა, აგრეთვე იურისტის ეთიკური ნორმების შესწავლა-გაანალიზება. 

	სასწავლო კურსის შესწავლის წინაპირობები
	Law0101B - Law0123B



	სასწავლო კურსის ფორმატი
	-         პრაქტიკული სააუდიტორიო მეცადინეობა  – 24 სთ.

- პრაქტიკული სამუშაო იურიდიულ კლინიკაში ან/და საწარმო/დაწესებულება/ორგანიზაციაში – 146 სთ.

პროფესიული (სასწავლო-საწარმოო კომბინირებული) პრაქტიკა ხორციელდება პროფესიული (სასწავლო-საწარმოო) პრაქტიკის შესრულების ზოგადსაუნივერსიტეტო ინსტრუქციის შესაბამისად, რა დროსაც გამოიყენება ასევე კლინიკური სწავლების ფორმატი (სამართლის ფაკულტეტის იურიდიული კლინიკა).

პროფესიული პრაქტიკის სასწავლო კომპონენტის ფარგლებში (30 სააუდიტორიო საათი) განხორციელდება საკონსტიტუციო სამართალწარმოების, ადმინისტრაციულ დავებზე სასამართლო წარმოების, ადმინისტრაციულ ორგანოებში ადმინისტრაციული საჩივრების წარმოების, სამოქალაქო-საპროცესო და სისხლის სამართლის საპროცესო დოკუმენტების შედგენისა და წერილობითი გაფორმების ტიპური მოდელების შექმნა, აგრეთვე იურისტის ეთიკური ნორმების შესწავლა-გაანალიზება; 

პროფესიული პრაქტიკის სასწავლო კომპონენტის იურიდიულ კლინიკაში განხორციელებისას შესაძლებელი იქნება შემდეგი აქტივობების განხორციელება: საქართველოს კანონმდებლობის კოდიფიკაციისა და სისტემატიზაციის სამუშაოები; კანონპროექტების მომზადება და სხვ. სასამართლო პროცესებზე სტუდენტების დასწრება და თავად პროცესის თაობაზე დისკუსიების მოწყობა, პროცესის შედეგების განხილვა; სტუდენტების მიერ პროცესის მონაწილეთა (მოსარჩელის, მოპასუხის) და მათი წარმომადგენლების (ადვოკატების) პოზიციების გაანალიზება და შეფასება (წერილობით); განსახილველ დავაზე გადაწყვეტილების პროექტის შედგენა (წერილობით);

აგრეთვე ისეთი პრაქტიკული სამუშაოების განხორციელება, როგორიცაა:

ადამიანის უფლებათა დარღვევის გამოვლენილ კონკრეტულ ფაქტებზე სახალხო დამცველის აპარატში შუამდგომლობის შეტანა “სახალხო დამცველის შესახებ” საქართველოს ორგანული კანონის შესაბამისად;  სოციალურად დაუცველი და სხვა ფენებისათვის (მაგალითად, სტუდენტებისათვის)  -კლიენტებისათვის, უფასო იურიდიული კონსულტაციების ორგანიზება და გაწევა პრაქტიკის ხელმძღვანელის ან/და მოწვეული სპეციალისტის ზედამხედველობით; სოციალურად დაუცველი  და სხვა ფენებისათვის  (მაგალითად, სტუდენტებისათვის)  - კლიენტებისათვის,  უფასო იურიდიული მომსახურების გაწევა პრაქტიკის ხელმძღვანელის ან/და მოწვეული სპეციალისტის ზედამხედველობით (ორმაგი მოქალაქეობის მიღებისათვის საბუთების მომზადება; საჯარო რეესტრის ეროვნულ სააგენტოში უფლების რეგისტრაციასთან დაკავშირებული წარმოების დოკუმენტების მომზადება; სამოქალაქო-სამართლებრივი კონტრაქტების პროექტების მომზადება; ადმინისტრაციული საჩივრების შედგენა; ადმინისტრაციულ სამართალდარღვევებზე საჩივრების შედგენა; სარჩელებისა და შესაგებლების შედგენა სამოქალაქო, ადმინისტრაციულ დავებზე და სხვ.). 

პროფესიული პრაქტიკის საწარმოო კომპონენტის გასავლელად, განისაზღვრება შესაბამისი საწარმო/დაწესებულება/ორგანიზაცია (სასამართლო, ადმინისტრაციული ორგანო, ადგილობრივი თვითმმართველობის ორგანო, ადვოკატურა), სადაც სტუდენტს ეძლევა საშუალება ჩაერთოს რეალურ საქმეთა წარმოებაში. ამ დროს შესაბამისი (მიმღები) ორგანოდან გამოიყოფა უფლებამოსილი პირი (მენტორი), რომელიც უშუალო ხელმძღვანელობას უწევს სტუდენტის პროფესიულ საქმიანობას.

ორივე შემთხვევაში სტუდენტი აწარმოებს სასწავლო/საწარმოო პრაქტიკის დღიურს და ადგენს პრაქტიკის ანგარიშს. 

	სასწავლო კურსის შინაარსი
	იხ. დანართი №1 / ცვალებადია

	შეფასება  


	პრაქტიკის შეფასება ხდება  ორ ეტაპად: შუალედური და დასკვნითი შეფასების სახით.

პრაქტიკის შუალედური შეფასებისას, სტუდენტმა უნდა დააგროვოს მაქსიმუმ 60 ქულა  და   ითვალისწინებს 2  ეტაპს და კომპონენტს :
1. აქტიურობას პრაქტიკული სამუშაოების შესრულებისას და შესრულებული სამუშაოს დემონსტრირებას - მაქსიმუმ 30 ქულა, რომელსაც აფასებს მენტორი/კლინიკის ხელმძღვანელი: 
- კომუნიკაცია  - 3 ქულა 
- გუნდური მუშაობის უნარი - 3 ქულა 
- შესრულებული სამუშაოს ხარისხი  -  5 ქულა 
- ორგანიზებულობა, თანმიმდევრულობა და პუნქტუალობა - 5 ქულა 
- ინიციატივა და პასუხისმგებლობა  - 3 ქულა 
- მუშაობის ტემპი - 3 ქულა
- მუშაობის სისწორე - 3 ქულა
- შესრულებული სამუშაოს დემონსტრირება (ამ დროს ხდება დემონსტრირების მეთოდების გამოყენება, რაც გულისხმობს აუდიტორიის წინაშე პრაქტიკული სამუშაოს შესრულებას, შეფასების მიზნით) – 5 ქულა

2. პრაქტიკის დღიურის წარმოებას - მაქსიმუმ 30 ქულა
- 30-21 ქულა სტუდენტი სისტემატიურად აწარმოებას პრაქტიკის დღიურს, ინიშნავს მონაცემებს, აღწერს ყოველკვირეულ/ყოველდღიურ შესრულებულ სამუშაოს, გადმოცემულია ის სიახლეები, რომელსაც სტუდენტი გაეცნო პრაქტიკის განხორციელების პროცესში, შესაბამისი მაგალითების მოშველიებით სტუდენტი აფიქსირებს მიღწეულ შედეგებს.

- 20-11 ქულა სტუდენტი დამაკმაყოფილებლად აწარმოებას პრაქტიკის დღიურს, ინიშნავს მონაცემებს, არასრულად აღწერს ყოველკვირეულ/ყოველდღიურ შესრულებულ სამუშაოს, შესაბამისი მაგალითების მოშველიებით სტუდენტი აფიქსირებს მიღწეულ შედეგებს.

- 10-1 ქულა სტუდენტი არასრულად აწარმოებას პრაქტიკის დღიურს, მოცემული სწავლის შედეგები არასრულია. 

- 0 ქულა-სტუდენტმა საერთოდ ვერ ან არ აწარმოა პრაქტიკის დღიური და არ აქვს გაწერილი პრაქტიკული აქტივობები და სწავლის შედეგები.
3. პრაქტიკის დასკვნითი შეფასება (მაქსიმუმ 40 ქულა), ახდენს პრაქტიკის პერიოდში მოღებული კომპეტენციების დემონსტრირებას და ითვალისწინებს პრაქტიკის ანგარიშის საჯარო დაცვას და შედგება შემდეგი კომპონენტებისაგან:
ა) გაფორმება და რეზიუმე, რომელიც ასახავს პრაქტიკის მიზნებსა და შედეგებს  – 5 ქულა;

ბ) პრაქტიკის ობიექტის აღწერა, რომელიც ქმნის მკაფიო წარმოდგენას პრაქტიკის ობიექტზე –5 ქულა;

გ) პრაქტიკის პროცესში განხორციელებული საქმიანობის ანალიზი (რამდენად შეესაბამება პრაქტიკული საქიანობა სასწავლო/საწარმოო პროფესიული პრაქტიკის მიზნებს, რამდენად განავითარებს პროფესიულ კომპეტენციებს) – 10 ქულა;

დ) დასკვნები და რეკომენდაციები – 5 ქულა;

ე) საჯარო პრეზენტაცია – 15 ქულა:
პრაქტიკის ანგარიშის   საჯარო დაცვა/პრეზენტაცია - მაქსიმუმ 15 ქულა, ფასდება შემდეგი კრიტერიუმებით:

ა) შესაბამისობა პრეზენტაციის მიზნებთან -  მაქსიმუმ 5 ქულა:

- პრეზენტაციას გააჩნია მიზანი და გადმოსცემს მნიშვნელოვან და საინტერესო ინფორმაციას პრეზენტაციის თემაზე - 5  ქულა;
- მიზნები დასახულია, პრაქტიკის ანგარიში ნაწილობრივ შესაბამება დასახულ მიზნებს - 4-3 ქულა;
- პრეზენტაციაში მიზანი ისახება, შინაარსი ცუდად არის გადმოცემული და მიზანი ბუნდოვანია- 2-1 ქულა
- პრეზენტაციის შინაარსი არ  შეესაბამება  პრეზენტაციის მიზნებს - 0 ქულა
ბ)პრეზენტაციის შინაარსობრივი მხარე, წყაროების გამოყენება - მაქსიმუმ 5 ქულა:
- პრეზენტაციას გააჩნია სრული მონაცემები, აღინიშნება სხვადასხვა წყაროების დიდი რაოდენობით გამოყენება -5 ქულა
- შინაარსი სრულად არის გაშუქებული, გამონაკლისის სახით დაშვებულია შეცდომები, მწირია წყაროების გამოყენება - 4-3 ქულა
- შეზღუდულია მონაცემები, დასკვნები არ არის გაკეთებული, 1-2 წყაროა გამოყენებული - 2-1 ქულა
- საერთოდ არ არის არც ერთი წყარო გამოყენებული, შინაარსი არ არის სწორად გადმოცემული, გაუგებარია - 0 ქულა
გ)პრეზენტაციის დიზაინი (გაფორმება)- მაქსიმუმ 3 ქულა:
- გაფორმების ყველა პუნქტი დაცულია, პრეზენტაციის ფონი კარგად აღიქმება, სლაიდები პრეზენტაციის თემის შესაბამისია, სლაიდების გაფორმებაში გამოყენებულია სხვდასხვა სახის საშუალებები: ანიმაციები, სურათები და სხვ. ობიექტები - 3 ქულა
- ტიტული ნაწილობრივ გაფორმებულია, ყველა სურათი არ არის პრეზენტაციის თემის შესაბამისი - 2-1 ქულა
- ტიტული არ არის გაფორმებული, არც ერთი პუნქტი არ არის სწორად მითითებული, სლაიდები და გაფორმების სხვა საშუალებები არ არის გამოყენებული - 0 ქულა
დ)პრეზენტაციის ტექნოლოგია/ კონტაქტი აუდიტორიასთან- მაქსიმუმ 2 ქულა:
- კონტაქტი აუდიტორიასთან დამყარებულია და ეფექტურია, მეტყველება სწორი, კარგი და საინტერესოა, აუდიტორიის რეაქცია ადეკვატურია - 2 ქულა;
- კონტაქტი აუდიტორიასთან სუსტია, ხანდახან უინტერესო, პრობლემების წამოჭრა არ ხდება, აუდიტორია განიცდის სირთულეს პრეზენტატორისა და პრეზენტაციის აღქმის პროცესში - 1 ქულა;
- კონტაქტი პრეზენტატორსა და აუდიტორიას  შორის დაკარგულია, აუდიტორია  ვერ აღიქვამს პრეზენტაციას - 0 ქულა. 

	სავალდებულო, დამატებითი ლიტერატურა და სხვა სასწავლო მასალა
	სასწავლო/საწარმოო პროფესიული პრაქტიკის გავლისათვის სტუდენტის მიერ გამოიყენება საქართველოს კანონმდებლობა, საკანონმდებლო ბაზის საინფორმაციო-საძიებო სისტემა, რომელიც ხელმისაწვდომია როგორც უნივერსიტეტის ბიბლიოთეკაში, ისე სამართლის ფაკულტეტის იურიდიულ კლინიკაში: საქართველოს კონსტიტუცია, სისხლის სამართლისა და პროცესის, სამოქალაქო სამართლისა და პროცესის კოდექსები, ზოგადი ადმინისტრაციული კოდექსი, ადმინისტრაციულ სამართალდარღვევათა კოდექსი, ადმინისტრაციული სამართლის საპროცესო კოდექსი და სხვ.

	
	1. საქართველოს კონსტიტუციის კომენტარები (ადამიანის ძირითადი უფლებები და თავისუფლებები), ავტ. კოლექტივი, 2005;

2.მ. ტურავა, სისხლის სამართალი (ზოგადი ნაწილის მიმოხილვა), მე-8 გამოცემა, თბ. 2010;

3. საქართველოს სამოქალაქო კოდექსის კომენტარი / წიგნი 1,2,3,4,5

4. მ. კვაჭაძე, ე. გასიტაშვილი, კ. ბოჭორიშვილი, ი. კორძახია, ადვოკატთა პროფესიული ეთიკის კოდექსის  კომენტარები ეთიკის კომისიის პრაქტიკაზე დაყრდნობით;

5. სამოქალაქო საქმეებზე სასამართლო გადაწყვეტილებათა მიღების მეთოდიკა (ჰაინ ბოელინგთან თანაავტორობით). გამომცემლობა “ჯისიაი”, 2003 წელი. 

6. ოთარ გამყრელიძე, გიორგი ტყეშელიაძე, ლამარა სურგულაძე, მერაბ ტურავა, თამარ ებრალიძე, სისხლის სამართლის სასამართლო პრაქტიკის კომენტარები, 2002;

7. ზაზა მეიშვილი, ომარ ჯორბენაძე, სისხლის სამართლის საპროცესო კოდექსის კომენტარები, 2007

8. სანდრა ჰენცშელი, სამოქალაქო კაზუსების დამუშავების მეთოდიკა, 2009;

9. თენგიზ ლილუაშვილი, ვალერი ხრუსტალი, სამოქალაქო სამართლის საპროცესო კოდექსის კომენტარი, თბ. 2007

10. უმაღლესი სასწავლებლების სამართლის ფაკულტეტზე იურიდიული კლინიკის სწავლების სახელმძღვანელო. ნ. გვენეტაძე, მ. კვაჭაძე, ზ. რუხაძე

	
	დამატებით ლიტერატურა:

ა) კ. კუბლაშვილი, ძირითადი უფლებები, 2003

ბ) პრაქტიკული რეკომენდაციები ადმინისტრაციული საპროცესო სამართლის საკითხებზე მაგისტრანტი მოსამართლეებისათვის, 2010

გ) საქართველოს საკანონმდებლო ტერმინთა ლექსიკონი, 2008

დ) პ. ტურავა, ი. ხარშილაძე - ადმინისტრაციული წარმოება, 2006 

	სწავლის შედეგები:
დარგობრივი და ზოგადი კომპეტენციები


	ცოდნა და გაცნობიერება - პროფესიული პრაქტიკის ფარგლებში სტუდენტის მიერ არჩეული ერთ-ერთი სპეციალიზაციით (საჯარო სამართალი, კერძო სამართალი, სისხლის სამართალი) განხორციელდება მიღებული თეორიული ცოდნის გაღრმავება და პრაქტიკული აპრობაცია - მისი გამოყენება კონკრეტული პრაქტიკული ამოცანების გადასაწყვეტად; განხორციელდება საკონსტიტუციო სამართალწარმოების, ადმინისტრაციულ დავებზე სასამართლო წარმოების, ადმინისტრაციულ ორგანოებში ადმინისტრაციული საჩივრების წარმოების, სამოქალაქო-საპროცესო და სისხლის სამართლის საპროცესო დოკუმენტების შედგენისა და წერილობითი გაფორმების საკითხების შესწავლა და ტიპური მოდელების შექმნა, აგრეთვე იურისტის ეთიკური ნორმების შესწავლა-გაანალიზება. სტუდენტები პროფესიულ გარემოში რეალურ კლიენტებთან კომუნიკაციის (ხელმძღვანელის/მენტორის ზედამხედველობით) ვითარებაში განახორციელებენ პრაქტიკულ იურიდიულ მოქმედებებს, შეადგენენ განცხადებებს, ადმინისტრაციულ საჩივრებს, საკონსტიტუციო სარჩელებს, სარჩელებს, შესაგებელს, შეპასუხებებს, მოამზადებენ საპაექრო სიტყვებს და სხვ. სტუდენტი შეასრულებს საკოდიფიკაციო და სამართლებრივი დოკუმენტების სისტემატიზაციის სამუშაოებს.
ცოდნის პრაქტიკაში გამოყენების უნარი

სტუდენტი შეძლებს  მიღებული ცოდნისა და გამომუშავებული უნარ-ჩვევების აპრობაციას, მათ შორის დარგობრივი მეთოდების პრაქტიკულ გამოყენებას: შესაბამისი სამართლებრივი პრობლემის იდენტიფიცირებას, მისი გადაწყვეტისათვის ნორმატიული საფუძვლების მოძიებას, ამ ნორმათა განმარტებასა და გამოყენებას, პრაქტიკული ხასიათის პროექტის განხორციელებას წინასწარ განსაზღვრული მითითებების შესაბამისად; დამოუკიდებლად შეძლებს იურიდიული შინაარსის შესაბამისი დოკუმენტების შედგენას.  

დასკვნის უნარი

სტუდენტს ექნება სამართლებრივი შინაარსის მონაცემების შეგროვების, ამ მონაცემებისა და სიტუაციების (ფაქტობრივი გარემოებების) გაანალიზების, სამართლებრივი შეფასების, განმარტების, მათზე არგუმენტირებული მსჯელობისა და დასაბუთებული დასკვნების ჩამოყალიბების უნარი; სამართლებრივი პრობლემის მრავალმხრივი ხედვისა და ანალიზის საფუძველზე მისი გადაწყვეტის თეზისის განვითარებისა და შერჩეული მიდგომის დასაბუთების უნარი. 
კომუნიკაციის უნარი 

სტუდენტს მოუწევს  საკანონმდებლო საინფორმაციო-საძიებო, ასევე  საკომუნიკაციო ტექნოლოგიებს გამოყენება  და მათი შემოქმედებითად გამოყენება; სწავლებისას გამოყენებული მეთოდების გათვალისწინებით, მას ასევე გამოუმუშავდება აუდიტორიასთან ინტერაქტიული კომუნიკაციის  (პრეზენტაციების, მოხსენებების გაკეთება და სხვ.), ასევე მასალის (შესაძლოა ასევე უცხო ენაზე არსებულის), დამოუკიდებლად მოძიების და ქართულ და უცხო ენაზე გადმოცემის უნარ-ჩვევები. სტუდენტი მიეჩვევა მიმღები ორგანიზაციის გარემოში თანამშრომლობასა და ვერბალურ ასევე წერით კომუნიკაციას, კლიენტებთან ურთიერთობას.
სწავლის უნარი

სტუდენტს გამოუმუშავდება საკანონმდებლო ცვლილებების, სასამართლო პრაქტიკის, სამეცნიერო სიახლეების მიდევნების უნარი, დაადგენს არსებული ინფორმაციის წყაროებს (ბიბლიოგრაფია, დოკუმენტები, ვებგვერდები და ა.შ.), შეძლებს მოიძიოს დამატებითი ინფორმაცია; ექნება საკუთარი სწავლის პროცესის თანმიმდევრულად და მრავალმხრივად შეფასების, შემდგომი სწავლის საჭიროებების დადგენის, ცოდნის დამოუკიდებლად და მუდმივად განახლებისა და გაღრმავების უნარი.


	სწავლებისა და სწავლის მეთოდები 
	სასწავლო / საწარმოო პროფესიული პრაქტიკის შესრულებისთვის გამოიყენება სწავლების მეთოდების სხვადასხვა სახეობა, პირველ რიგში ეს არის: 

პრაქტიკული მეთოდები – აერთიანებს სწავლების ყველა იმ ფორმას, რომელიც სტუდენტს პრაქტიკულ უნარ-ჩვევებს უყალიბებს, აქ სტუდენტი შეძენილი ცოდნის საფუძველზე დამოუკიდებლად ასრულებს ამა თუ იმ აქტივობას, მაგალითად: საწარმოო პრაქტიკა, საველე მუშაობა და სხვ., მოქალაქეთა იურიდიულ საკითხებზე კონსულტირება და იურიდიული დოკუმენტების შედგენა. გარდა ამისა პრაქტიკის ხელმძღვანელის არჩევით შესაძლოა სხვა არანაკლებ ეფექტური მეთოდების გამოყენება, მაგ.: 
ჯგუფური  მუშაობა -  ამ მეთოდით სწავლება პრაქტკის ობიექტზე გულისხმობს სტუდენტთა ჯგუფებად დაყოფას და მათთვის სასწავლო დავალების მიცემას. ჯგუფის წევრები ინდივიდუალურად ამუშავებენ საკითხს და პარალელურად უზიარებენ მას ჯგუფის დანარჩენ წევრებს. დასახული ამოცანიდან გამომდინარე შესაძლებელია ჯგუფის მუშაობის პროცესში წევრებს შორის მოხდეს ფუნქციების გადანაწილება.  ეს სტრატეგია უზრუნველყოფს ყველა სტუდენტის  მაქსიმალურ ჩართულობას პრაქტიკის პროცესში. 
დემონსტრირების მეთოდი – ეს მეთოდი ინფორმაციის ვიზუალურად წარმოდგენას გულისხმობს. შედეგის მიღწევის თვალსაზრისით ის საკმაოდ ეფექტურია. ეს მეთოდი გვეხმარება თვალსაჩინო გავხადოთ სასწავლო მასალის აღქმის  სხვადასხვა საფეხური, დავაკონკრეტოთ, თუ რისი შესრულება მოუწევთ სტუდენტებს დამოუკიდებლად; ამავე დროს, ეს სტრატეგია ვიზუალურად წარმოაჩენს საკითხის/პრობლემის არსს. 
ქმედებაზე ორიენტირებული სწავლება – მოითხოვს პროფესორის, მენტორისა  და სტუდენტის აქტიურ ჩართულობას სწავლების პროცესში, სადაც განსაკუთრებულ დატვირთვას იძენს თეორიული მასალის პრაქტიკული ინტერპრეტაცია. 

	სასწავლო კურსის გავლასთან დაკავშირებული დამატებითი პირობები
	არ არსებობს.

	N
	პრაქტიკის თემები
	აქტიური საათები
	ლიტერატურა
	ადგილი

	1

(12 სთ.)

	საკონსტიტუციო სამართალწარმოების დოკუმენტების შედგენა
	2
	სტუდენტებს სამუშაო მასალა ეძლევათ ლექტორის მიერ
	თჰუ, აუდ.

	
	ადმინისტრაციულ დავებზე სასამართლო წარმოების დოკუმენტები და ადმინისტრაციულ საჩივრის ფორმა
	4
	სტუდენტებს სამუშაო მასალა ეძლევათ ლექტორის მიერ
	თჰუ, აუდ.

	
	სამოქალაქო-საპროცესო დოკუმენტების შედგენისა და წერილობითი გაფორმების საკითხები
	6
	სტუდენტებს სამუშაო მასალა ეძლევათ ლექტორის მიერ
	თჰუ, აუდ.

	2

(12 სთ.)


	სისხლის სამართლის საპროცესო დოკუმენტების შედგენისა და წერილობითი გაფორმების საკითხები
	6
	სტუდენტებს სამუშაო მასალა ეძლევათ ლექტორის მიერ
	თჰუ, აუდ.

	
	ადვოკატის პროფესიული ეთიკური ნორმები


	6
	მ. კვაჭაძე, ე. გასიტაშვილი, კ. ბოჭორიშვილი, ი. კორძახია, ადვოკატთა პროფესიული ეთიკის კოდექსის  კომენტარები ეთიკის კომისიის პრაქტიკაზე დაყრდნობით;
	თჰუ, აუდ.

	3

(12 სთ.)
	საქართველოს კანონმდებლობის კოდიფიკაციისა და სისტემატიზაციის სამუშაოები; კანონპროექტების მომზადება და სხვ.
	12
(კლინიკური სწავლება)
	სტუდენტებს სამუშაო მასალა ეძლევათ ლექტორის მიერ
	იურ. კლინიკა

	4
(12 სთ.)
	სასამართლო პროცესზე (სტუდენტის შერჩევით სისხლის სამართლის საქმეზე, სამოქალაქო ან ადმინსტრაციულ დავაზე) სტუდენტების დასწრება და თავად პროცესის თაობაზე დისკუსიების მოწყობა, პროცესის შედეგების განხილვა; სტუდენტების მიერ პროცესის მონაწილეთა (მოსარჩელის, მოპასუხის) და მათი წარმომადგენლების (ადვოკატების) პოზიციების გაანალიზება და შეფასება (წერილობით); განსახილველ დავაზე გადაწყვეტილების პროექტის შედგენა (წერილობით).
	      (8)

(კლინიკური სწავლება)


	
	სასამარ.

იურ. კლინიკა

	
	იურიდიულ კლინიკაში მოქალაქეთა და იურიდიულ პირთა უფასო იურიდიული საკონსულტაციო მომსახურების გაწევის სამუშაო გეგმისა და პროექტის შედგენა; პრაქტიკის ცალკეული კომპონენტების მომზადება (ვებ-გვერდზე ინფორმაციის განთავსება და სხვ.) / სტუდენტის ინფორმირება მიმღები ორგანიზაციისა და მენტორის თაობაზე, მენტორთან/მენტორებთან  შეხვედრა.
	(4) (კლინიკური სწავლება)


	სტუდენტი თავად ირჩევს უპირატესობას
	იურ. კლინიკა

	5-15
	 მოქალაქეთა და იურიდიულ პირთა უფასო იურიდიული საკონსულტაციო მომსახურება

(ადმინისტრაციული საჩივრის შედგენა, ორმაგი მოქალაქეობის მოპოვების განაცხადები, საჯარო ინფორმაციის გამოთხოვის განაცხადები და სხვა აქტივობები - დაინტერესებულ პირთა მოთხოვნების გათვალისწინებით).
	122 საათი
	
	იურ. კლინიკა

	5-15
	პროფესიული საწარმოო პრაქტიკა საწარმო/ დაწესებულეა/ ორგანიზაციაში
	122  საათი
	
	მიმღები ორგანიზაცია

	7
	პირველი შუალედური 
	1 საათი
	
	

	15
	მეორე შუალედური
	1 საათი
	
	

	16-17
	დასკვნითი გამოცდა
	3 საათი
	
	

	18-19
	დამატებითი გამოცდა
	
	
	


